
Të dashurit e mi! Paqja, mëshira dhe 
begatia e Allahut qofshin mbi ju!

Nëse dëshironi po e fillojmë me një 
ngjarje të vërtetë...

Hamdiu po mundohej të priste trun-
gun e një peme gjigante. Ai gjuante pa 
ndërprerje me sëpatën e rëndë. Puna 
për të prerë atë trung zgjati gjithë di-
tën. Punoi shumë, u djersit dhe u lodh 
jashtë mase..., por ç’të shikonte!.. Ai 
ishte ende në gjysmë të punës... Duke 
menduar se si do të vazhdonte, vërejti 
Ahmetin që po priste një pemë tjetër 
pak më tutje. Nuk po u besonte syve. 
Ahmeti e kishte filluar punën në një 
kohë me të. Tani ishte në të mbaruar....

Hamdiu nuk duroi dhe e pyeti: 

- Si arrite të punoje më tepër se unë? 
Madje nuk punoje vazhdimisht, por 
pushoje në krye të çdo ore! Si ndodhi 
kjo?!..

Ahmeti u përgjigj duke buzëqeshur: 

- Po, ti vërtet më shihje se unë pu-
shoja në krye të çdo ore, por nuk më 
shihje se sa herë që pushoja mprehja 
sëpatën!

- Çdo të thotë të mprehësh sëpatën?, 
- pyeti ai.

- Patjetër që ke parë babanë duke 
fërkuar thikat njëra me tjetrën. Kjo qu-
het mprehja e thikës. Pra, për ta bërë 
më të mprehtë ose thënë ndryshe, 
për ta bërë të re..., nëse sëpatën dhe 
thikën i mprehim vazhdimisht, ren-
dimenti i tyre nuk bie, përkundrazi ata 
mbesin gjithmonë si të reja.

- Çdo të thotë të ripërtërish vetve-
ten? 

- Të kujdesemi për veten, të plo-
tësojmë nevojat në mënyrën më të 
shëndetshme dhe të jemi vazhdimisht 
aktiv, prodhues dhe punëtorë. Pra, me 
punën e bërë të kënaqësh veten, famil-
jen, mësuesit dhe shoqërinë tënde...

- Po, si do të arrijmë ta mprehim së-
patën dhe të ripërtërijmë vetveten?

- Nëse lini pas dore ushqimin e trupit 
tuaj, do të keqësohet shëndeti juaj. 
Nëse shihni vazhdimisht televizion, 
do të prishet mendja juaj. Nëse nuk 
e takoni shpirtin tuaj me Krijuesin e 
Madhërishëm, do të shkatërrohet jeta 
juaj...

Të dashurit e mi!
Çdo gjë që lihet pas dore, nuk rregu-

llohet dhe nuk i plotësohen nevojat, 
është e dënuar të shkatërrohet.

Nëse i plotësojmë në kohë dhe aq sa 
duhet nevojat e trupit, nëse e ushqej-
më dhe e pastrojmë atë, nëse merremi 
me stërvitje trupore dhe mendore, 
fitojmë të drejtën e një jete të shëndet-
shme. Nëse lexojmë dhe mësojmë 
vazhdimisht gjëra të reja, mendja jonë 
zhvillohet dhe horizonti ynë zgjerohet.

Sjelljet e mira që do të ishin shkak 
për duatë e prindërve dhe dashurinë e 
shokëve, buzëqeshjet, ndihma mate-
riale dhe shpirtërore do të na e qetë-
sonin shpirtin tonë.

Po momentet e takimit me Zotin tonë 
të Madhërishëm... sa shije të mirë, sa 
qetësi dhe lumturi na jep!

- Emine Tashgetiren -

Qendra e mpreh-
jes së sëpatës dhe e 
ripërtëritjes së vetve-
tes është zemra. Ndër-
sa momenti kur zemra 
mbushet me energji, është 
momenti kur ajo takohet 
me Krijuesin.

Si do të bashkohemi me Zo-
tin tonë të Madhërueshëm?

Duke qëndruar në namaz për-
para Tij, duke i drejtuar duart, 
gjuhët dhe zemrat tona nga Ai 
dhe duke iu përgjëruar Atij..., 
pyete veten: “Çdo të bëje, nëse 
robi i dashur i Allahut, Profeti ynë 
(a.s.) do të ishte këtu?” A do të 
zgjidhje sjelljen më të bukur?...

- Po.
Po, të dashurit e mi! Muaji 

i begatshëm dhe shenjtë i 
Ramazanit, për të gjithë ne, duhet 
të jetë shkak për ripërtëritje 
dhe mprehje të sëpatës. Pra, 
duhet të përqendrohemi në një 
gjë: “Muajin e Ramazanit dhe 
ripërtëritjen e vetvetes.” Tashmë 
duhet të kujdesemi më shumë 
për shëndetin, veshjen dhe 
ushqimin tonë. Duhet të punojmë 
dhe të mësojmë më shumë. Këto 
duhet të jenë cilësitë tona..., 
sepse këtu është i fshehur 
sekreti i suksesit. Këtu është 
fshehur edhe sekreti i rezultateve 
të mira dhe arritjes së lumturisë. 

Allahu qoftë me ju të dashurit e 
mi! 

Selamun Alejkum!

Mbas korrikut, troket gushti,
Rritet fiku porsi grushti.

Drejt resh kokën e ngre pylli
Kokrrat, rrushi zverdh si dylli.

Do edhe ca të zverdhë gëmusha
Kodra, bredhi edhe fusha.

Agim Bajrami

Gushti

Xhahid Bushati

Lepurushi Ciko u takua me iriq Gjemba-
çin. 

Ishte një ditë pranvere. Lulet këndonin 
nga flladi i ëmbël i erës. Diku, ca kërpudha 
të vogla tundnin herë pas here kapelat e 
verdha. 

Lepurushi lëvizi veshët e mëdhenj, ndërsa 
Ciko lëvizi tik-mustaqet. Na i tha Gjembaçit:

- I shikon këta muskuj?! - dhe shtrëngoi 
në fillim dorën e djathtë, pastaj shtrëngoi 
dorën e majtë.

- Po, - u përgjigj iriqi i çuditur. - Ç’do të 
thotë, kjo?!

- Janë aq të fortë, sa askush nuk mund të 
matet me to, - vazhdoi të fliste si mendje-
madh e duke nxjerrë para gjoksin bardhosh, 
lepurushi Ciko.

- Ashtuuu-ë?! Nuk e kam ditur që qenke 
kaq i fortë?! - tha iriq Gjembaçi. - Pa t’i shi-
koj një herë këta muskujt e tu..., - dhe mori 
një gjilpërë në dorë.

- Jo, jo, jooo, - foli shpejt e shpejt lepuru-
shi. Ngadalë, mos u rrëmbe?! Harrove se je 
iriq dhe vetëm gjilpëra di të bësh.

- Trimat nuk frikësohen nga një gjilpërë e 
vogël. - Provoje një herë, vetëm një herë!.. 
- iu lut iriqi.

- Jo, jo, jooo! - Duhet të matesh mirë me 
gjilpërën tënde, - u përgjigj lepurushi dhe në 
çast u frikësua.

- Atëherë nuk qenke i fortë, - foli Gjemba-
çi. 

- Kush, unë?! - mori guxim e tha lepurushi 
dhe rrotulloi sytë e mëdhenj.

- Po, ti...
- Ha-ha-ha! - qeshi aq shumë lepurushi 

Ciko sa iu dukën dy dhëmbët e mëdhenj. 
- Dëgjo, o Gjembaç e dëgjo mirë për trimë-
rinë time: Kur nata e zezë zbret ngadalë 
në pyll, kur çdo gjë bie në qetësi, ja, unë, 
unë lepurushi Ciko i rri roje pyllit. E ruaj me 
trimëri e guxim. E ruaj me guxim e trimëri. 
Dhe këtë punë e bëj çdo natë...

- Po kur fle?! - pyeti i çuditur Gjembaçi.
- Trimat nuk flenë, - u përgjigj lepurushi 

dhe qeshi për mençurinë e tij. 
Kur lepurushi u bë gati të tregonte përsëri 

për trimëri të tjera, lart në pemë një ketër 

ngjyrëgështenjë me emrin Stik, që i kishte 
dëgjuar bëmat e Cikos, iu drejtua atij:

- Lepurush, o trim! Po shoh së largu dhel-
prën bishtkuqe. S’e kam parë ndonjëherë 
duke vrapuar si tani. Më duket, sikur... rru-
gës... përmend herë pas here emrin tënd... 

- Emrin tim?! - kërceu, hop, lepurushi 
dhe nisi të dridhej si purteka. - Ç’ka ajo me 
mua?! Unë s’i kam bërë gjë?! Ku ësh... 
Me... me si...guri... është l...a...r...g!

- Ende e shoh dhelprën. Sapo kaloi gëmu-
shën. Nga çasti në çast ajo do të jetë këtu, 
- foli Stiku.

- Gë... gë... me, qen... ka a...fër, - tha Ciko 
duke belbëzuar, e ia mbathi i tmerruar me 
të katra.

U bë erë. U bë lepurush.
- Ndalo, o Ciko! Ndalo!.. - Ku e le trimëri-

në?! Do t’i mungosh sonte pyllit me trimëritë 
e tua, - thirri me të madhe Gjembaçi.

- Ndalo, o Ciko! Ndalo! - Nuk ka as gjëku-
ndi dhelpër, - thirri gjithashtu me të madhe e 
duke qeshur Stiku. 

Po lepurushi vraponte e vraponte. Ishte 
larguar kaq shumë, sa nuk i dëgjoi as fjalët 
e Gjembaçit e as fjalët e Stikut. 

Vraponte sa i hanin këmbët... Donte të 
ishte sa më larg dhelprës. Nuk kishte dëshi-

rë t’ia përmendte e t’ia dëgjonte as emrin e 
as mbiemrin.

Po ku do të jetë lepurushi në këtë orë?! 
Përsëri vrapon, do të thoni ju?!..

Pyeta përrallën. Ajo, akoma, nuk e kishte 
mësuar emrin e gëmushës së re. Ndoshta e 
dinte, ndoshta s’e dinte... Se përralla ka plot 
të fshehta e të papritura... Kushedi... se ku 
mund të ishte në këtë orë lepurushi!..

Për lepurushin se ku mund të ishte, pyeta 
edhe një lis të moçëm. Ai jetonte në hyrje të 
pyllit. 

I thashë se mos njihte një lepurush me 
emrin Ciko. Se mos kishte kaluar këtej 
pari... Lisi m’u përgjigj përmes fëshfërima-
ve të ca gjetheve, që më pas pushuan së 
kënduari. Ndoshta e njihte, ndoshta s’e 
njihte... Mbase e dinte se ku ishte fshehur, 
mbase nuk e dinte se ku ishte fshehur... 

Kushedi... se ku mund të ishte në këtë orë 
lepurushi Ciko!..

Mos vallë, lepurushi ende vrapon...?! 
Ah, çfarë i bëri trimëria gënjeshtare, Ci-

kos!..
Ketri Stik zbriti nga pema. Qeshën gjatë 

me iriq Gjembaçin. Eh, sa gjatë, tamam si 
në përrallën që sapo e lexuat!.. 

Ensari ishte një djalë shumë i mirë. Edhe pse, për fat të keq kishte humbur 
sytë në një aksident, ai nuk kishte hequr dorë nga jeta dhe kishte treguar se 
mund të jetonte pa e ndihmuar të tjerët. Madje, shpeshherë shkonte dhe vinte i 
vetëm nga fshati në qytet. 

Një fëmijë mendjemadh, po nga i njëjti fshat, Seadi, për t’u tallur me Ensarin, i 
tha një ditë:

- A mund të garosh me mua deri në qytet?
Ensari e mori seriozisht këtë propozim dhe iu përgjigj:
- Pranoj. Nëse fitoj garën unë, do të ma japësh xhaketën tënde? 
Seadi qeshi me të madhe. 
- Nëse fiton, le të jetë e jotja, - ia ktheu ai.
Ensari i tha përsëri:
- Kam edhe një kusht.
- Fol...
- Do ta vendos unë, se kur do të zhvillohet gara. 
Seadi, i cili, nuk pandehte se Ensarin mund ta fitonte garën, vazhdoi të qeshte 

duke i thënë:
- Vendos çfarëdo kushti të dëshirosh!
U vendos që, ata do të garonin deri në qytet duke ndjekur rrugën e pyllit, gjatë 

një nate shumë të errët. 
Për Ensarin nuk kishte ndonjë ndryshim ndërmjet errësirës dhe dritës, kështu 

që ai e filloi garën dhe përparoi normalisht drejt qytetit, ndërsa Seadi e humbi 
rrugën nëpër pyll. Ra në kanale dhe degët e pemëve ia bënë fytyrën gjithë pla-
gë. Në qytet arriti gjysëm ore pas Ensarit....

Seadi mendjekeq, sikur ta kishte dëgjuar këtë hadith të Pejgamberit tonë 
(a.s.), ndoshta nuk do të sillej ashtu:

“Askush të mos mburret para të tjerëve.” (Muslim, Xhenet, 28)

Gara

Prof. dr. M. Jashar Kandemir

Ajlini ishte një vajzë mburravece dhe mendjemadhe. Pasi humbi babain e saj, u 
mbyll shumë në vetvete. Qëndronte dhe lozte e vetme në bahçen e shtëpisë së 
saj. Ajo nuk dëshironte të takohej edhe me vajzën e vogël të fqinjit pranë, Isrën 
për shkak se ishin të varfër.
Një ditë, Isra shkoi te Ajlini dhe i tha:
- Babai im është shumë sëmurë. Ndoshta po jeton minutat e fundit. Ai dëshiron 
t’ju shohë menjëherë. Më duket se do t’ju thotë diçka shumë të rëndësishme!
Ajlini i nënvlerësoi fjalët e Isrës. Ktheu kokën si me përtesë dhe i foli:
- Çfarë mund të jetë ajo gjë kaq e rëndësishme që mund të ma thotë një burrë i 
varfër?! Pastaj, në shtëpinë tuaj nuk mund të hysh prej erës së keqe.
Isra iku, por u kthye përsëri duke qarë:
- Të lutem, ajo që do t’u thotë babai im është shumë e rëndësishme, me të 
vërtetë! - Babai juaj, para se të vdiste, ka groposur disa florinj në një 
vend. Vendin e di vetëm babai im. Ai nuk duhej të fliste për 
florinjtë, para se të rriteshit ju. Por tani, për shkak se është 
në prag të vdekjes, do t’u tregojë vendin e florinjve. Nxito-
ni, ju lutem!
Ajlini, sapo i dëgjoi këto fjalë, filloi të vraponte drejt 
shtëpisë së varfër të Isrës, por tashmë ishte shumë 
vonë. Burri kishte dhënë shpirt...
Ajlini u zemërua shumë me veten e saj. U pendua për 
atë që bëri. Nuk mund të kthehej asgjë. Ishte tepër 
vonë. 
Dikush mund të pyesë: Kjo vajzë mendjemadhe hu-
mbi vetëm florinjtë?! Sigurisht, që jo. Nëse ajo nuk 
heq dorë nga ky ves i keq, ashtu siç humbi florinjtë, 
do të humbasë edhe xhenetin.
Pejgamberi ynë (a.s.) për njerëz të tillë ka thënë:
“Nuk do të hyjë në xhenet ai, që në zemrën 
e tij ka mendjemadhësi, qoftë edhe sa një 
grimcë.” (Muslim, Iman, 31)

Florinjtë

Gurët po flinin në qetësinë e natës. 
Edhe vogëlushi Sinan ishte në një 
gjumë të thellë, në njërën nga odat e 
konakut. E zgjuan vetëm “bum bumet” e 
daulleve të daullexhinjve, që po kalonin 
në krye të sokakëve të shtruar me gurë. 

Dëgjoi fjalët e daullexhiut: “Shikoni sa 
bukur ndrit Hëna e Ramazanit! Zgjohu-
ni! Erdhi koha e syfyrit.”

Sinani u ngrit nga divani ku ishte shtri-
rë dhe doli nga dhoma. Kaloi korridorin 
dhe u drejtua për nga dhoma e prindër-
ve. Trokiti në derë me mirësjellje. Babai 

i tij, Jusufi, i hapi derën. Sytë iu mbu-
shën me gëzim. Duke përqafuar djalin e 
tij, tha:

- O, sa bukur! Pa shikoni këtë vo-
gëlush! Qenka ngritur për syfyr... Po 
zgjon nënën dhe babain! Lum për ne! 
Të lumtë, o bir! U rrite në këtë Rama-
zan!.. 

Zbritën në katin e poshtëm të konakut 
dhe morën abdest. Drita përgatiti ushqi-
min e syfyrit. Çorba e shijshme lëshonte 
aromën e saj. Sinani, dy motrat, vëllai i 
madh, babai, nëna dhe shërbyesja, Dri-

Mustafa Jazgan

ta, u ulën në sofër dhe filluan të hanë. 
Jusufi filloi të fliste dhe anëtarët e 

familjes po dëgjonin. 
- Erdhi muaji i shenjtë, ku mëshira e 

Allahut zbret prej qiellit. Ky Muaj ësh-
të i mbushur me ibadete, teube dhe 
falje. Përfitoni nga ky muaj! Hapni 
zemrën dhe qesen tuaj për të varfrit, 
jetimët, të vetmuarit, të sëmurët, të 
moshuarit dhe fëmijët! Bijtë e mi! 
Mos i harroni fqinjët! Agjëroni duke 
iu përmbajtur të gjitha kushteve! Ky 
është muaji, kur njeriu forcohet më 
së shumti me devotshmëri... 

Nesër me djemtë e mi, Sinanin dhe 
Mehmetin do të shkojmë për vizitë 
tek të afërmit. Më vonë do të 
bëjmë edhe plot punë të 
mira. Ndërsa vajzat e 
mia së bashku me 
nënën e tyre të 
shkojnë për vizitë 
në xhami dhe të 
dëgjojnë e të kë-
ndojnë mukabeletë 
e Kuranit!..

Dielli ishte ngritur për 
bukuri. Në konak ndihej gëzimi 
i festës. Të gjithë po përgatiteshin. Pas 
namazit, Jusufi lexoi Kuranin dhe gjatë 
leximit qau. Jusufi ishte një hoxhë i ditur. 
Ai ishte zhytur në thellësinë e kuptimeve 
të pashoqe të Kuranit. Më vonë u ngrit, 
u vesh dhe shkoi tek dyqani më i afërt. 
Bleu veshje, fruta, perime dhe ëmbëlsi-
ra. Pastaj i tha Dritës që t’i shpërndante 
nëpër të varfrit e lagjes.

Më vonë me dy djemtë e tij doli nga 
shtëpia. Sokakët ishin të pastër. Uji që 
rridhte në çezmën e qoshes e kishte 
mbushur govatën. Morën kthesën tek 
çezma dhe ndaluan pak më tutje pranë 

derës së konakut para një muri, ku ndo-
dhej një gur prej mermeri me një vrimë 
ku mund të futej vetëm dora. Jusufi futi 
dorën në xhep dhe nxori një grusht me 
monedha floriri dhe argjendi, të cilat pa 
i numëruar fare i vuri tek guri i mermerit. 
Në buzët e tij vërehej një buzëqeshje 
rehatie dhe duatë që po thoshte pa zë. 
Sinani, së bashku me të vëllain ndiq-
nin çdo veprim të të atit. Jusufi filloi të 
tregojë:

- Nuk e di, a e dini apo jo? Kë-
tij vendi i thonë “Guri i lëmoshës”. 
Është një simbol i qytetërimit tonë. 
Bijtë e mi! Nëse në një vend shtohen 
të uriturit, të varfërit e të vetmuarit, 
ai vend shkatërrohet. Feja jonë ma-

dhështore, Islami, i nxit 
myslimanët, të cilët 

kanë mundësi që 
me virtytin e 
BUJARISË të 
japin në rrugë 
të Allahut dhe 
të ruhen nga 

rreziku i shkatë-
rrimit. Këtu vend-

osim diçka për hir të 
Allahut. Askush nuk i prek 

këto lëmosha. Nuk merren dhe nuk 
vidhen. Ata që kanë nevojë, vijnë dhe 
marrin aq sa u duhet. Pjesën tjetër 
e lënë. Këta janë gurët e dashurisë, 
respektit, mëshirës, mirësisë dhe 
begatisë. Bijtë e mi të dashur! Ky 
është amaneti im... Pas meje, edhe ju 
ta vazhdoni këtë bujari... 

- Po, baba! Mos u bëj merak! Ne do 
ta vazhdojmë këtë rrugë të ndritur..., - 
thanë ata dhe vazhduan rrugën.

Fëmijët janë të gëzuar. Sot është Bajram. E 
kush nuk gëzohet në Bajram! Po për fëmijët 
është me të vërtetë një ditë e veçantë. Në 
mëngjesin e Bajramit, ndërsa të gjithë njerë-
zit vizitojnë njëri-tjetrin, fëmijët të veshur me 
rroba të reja, luajnë dhe vrapojnë të gëzuar. 
Mirëpo, një vajzë e vogël ishte ulur në një qo-
she dhe qante pa nxjerrë zë. Ajo kishte vënë 
kokën midis duarve dhe po vështronte fëmijët 
që luanin. I shihte dhe qante pa pushim. 

Pas namazit të Bajramit e, pasi u uroi Bajra-

min të gjithë myslimanëve, Profeti ynë i da-
shur (a.s.), bashkë me ca shokë shkuan për të 
vizituar disa miq të tjerë. Kur shihnin se Profeti 
po vinte drejt shtëpisë së tyre, myslimanët 
dhe familjet e tyre gati sa nuk fluturonin nga 
gëzimi. 

Teksa po dilte nga një shtëpi që sapo e 
kishte vizituar, diku në një qoshe pa një vajzë 
të vogël që po qante. Iu afrua. E përkëdheli 
lehtë, pastaj e pyeti me butësi: “Vogëlushe, të 
gjithë fëmijët po qeshin dhe po lodrojnë. Përse 

Hatixhe Korogllu

qan? Sot është Bajram dhe të gjithë njerëzit 
duhet të jenë të gëzuar. Më trego, çfarë të ka 
mërzitur?”

Vajza e vogël, përmes lotëve, vështroi 
njeriun që e pyeti aq ëmbël e me da-
shamirësi prindërore. Vajza pushoi 
lotët dhe nisi të tregojë: “Bajramin e 
kaluar babai ishte me ne, por tani 
nuk është më. Në luftën e fundit, 
luftoi krah për krah me Profetin 
dhe ra dëshmor. Mungesa e 
tij më hidhëron shumë. Të 
gjithë fëmijët kanë rroba të 
reja dhe para xhepi. Ndërsa 
nëna ime nuk mundi as të më 
qepte rroba të reja dhe as të 
më jepte para xhepi. Qenka e 
dhimbshme dhe e vështirë të 
jesh jetime”. 

Kur vajza mbaroi së treguari, 
lotët iu shumuan. Mezi shikonte. 
Nisi të qante me zë të lartë. 

Profeti ynë (a.s.) e dëgjoi me 
vëmendje, u hidhërua shumë kur dëgjoi 
këto fjalë të dala nga zemra e vajzës së vogël 
jetime. Ai ia përkëdheli flokët përsëri vogëlu-
shes dhe i tha:

“Mos qaj, moj bijë! Ngrije kokën! Nëse dëshi-
ron, unë jam babai yt, Fatma është motra jote 
dhe Aisheja është nëna jote. Si thua, moj 
bijë, a pranon?”

Vajza e vogël ngriti 
kokën dhe e 

vështroi me vëmendje njeriun që po i afronte 
dashuri prindërore. Nuk vonoi dhe e njohu. 
Para saj qëndronte Profeti (a.s.). Vajza u gë-
zua aq shumë, sa me gjithë fuqinë e zemrës 

iu përgjigj: “Po!”
Profeti (a.s.), e mori për dore 
vajzën e vogël dhe shkuan në 

shtëpinë e tij. Menjëherë, vajza e 
Profetit (a.s.), Fatma i lau duart 
dhe fytyrën, i krehu flokët, i 
veshi rroba të reja dhe të bu-
kura. Ndërsa, bashkëshortja 
e Profetit (a.s.), Aishja i dha 
për të ngrënë dhe ca para 
xhepi për Bajram.

Vajza e vogël e ndjeu ve-
ten të lumtur. Kur doli jashtë 
për të luajtur, disa fëmijë e 
panë se, nga cila shtëpi doli, 

u bënë kureshtarë dhe e rre-
thuan menjëherë. Ata e pyetën: 

“Pse sytë e tu kanë kaq shumë 
dritë?” Vajza e vogël u përgjigj: 

“Sot, unë, jam fëmija më i lumtur në 
botë! Tashmë edhe unë kam një baba, 

kam një nënë, kam një motër!” 
Fëmijët, njëri pas tjetrit, i afroheshin vogë-

lushes t’i merrnin pakëz lumturi nga lumturia 
e pakufishme që e kishte pushtuar vajzën e 
vogël.

Jeta e Omerit
Në pjesën e kaluar 

mbetëm në momentin, 

kur Omeri ishte duke 

shkuar në piknik me 

gjysh Nuriun. Tani 

do të vazhdojmë 

me pjesën e dytë 

që titullohet “Drejt 

aventurës së fshatit”.

- Selamun alejkum,
gjysh Nuriu!

-Ja, këtu ndodhet pylli i gjelbëruar 
dhe me plot bukuri.

Këtu do ta bëjmë piknikun.

- Ti Enes dhe ti Ali, mblidhni
ca shkarpa për të bërë zjarrin.

I mblidhni dot?

- Përgatisni armën dhe kur t’i futni
në shënjestër

ata të dy, gjuajini.

-Si urdhëron,
komandant!

- Zjarr!
Vuuum?!

- Po, gjysh.

- Alejkum selam, fëmijë! Ejani të nisemi
shpejt për në piknik!

Gjysmë ore më vonë...

Abdulkerim Keskin

- Sa inat e kam këtë 
plakushin që na rri si dado 

mbi kokë.

- Po, vërtet ashtu 
është. Vetëm urdhra 

di të japë.

Ndikimi i armës i ndryshoi shumë sjelljet e fëmijëve.

- Çfarë po ndodh,
fëmijë?

Omeri u habit 
shumë.

- Këtu duhet të kenë 
gisht, patjetër, të 

këqijtë.

- Ha, haha!... Ejani pranë 
meje, fëmijë!

-Çfarë po thua, more, 
plakush? A nuk e 
dëgjove se çfarë 

thamë?

- Po, gjysh Nuriu, u kujtova.
Si do që të jetë njeriu 

që kemi përballë, kurrë 
nuk duhet të tregohemi 

mendjemëdhenj.

Kur erdhi luftëtari i mirësisë, të këqijtë ia mbathën.

- Me sa duket gjysh Nuriu doli
kockë e fortë për ta.

- Të ikim me vrap
komandant!...

- Përderisa këta 
fëmijë ta kenë 
besimin kaq të 

fortë, ne nuk do të 
triumfojmë...

- Mirë, pra, fëmijë. Veçse me ju i 
kam edhe ca fjalë, për të cilat do të 

doja të mendoheshit pak.
Kujtoni, përse besoni në Allahun 
dhe se si shejtani për shkak të 
mendjemadhësisë ngriti krye

ndaj Tij.

- Këtej e tutje s’kemi për t’i 
dëgjuar fjalët e një plakushi.

Unë jam shkronja e tetë e alfabetit. Kjo është përrallëza ime:

Festa e fluturave

Adelina R. Mamaqi

Filloi stina e verës. Edhe fluturat filluan të 
hapin sytë, të lajnë fytyrën me piklat e freskëta 
e farfuritëse të vesës, të fërfërijnë flatrat dhe të 
nisin fluturimin e tyre. 

Fër...fër...fër! Në fillim fare te fijet e gjelbra të 
barit, pastaj te lulet që kishin çelur të parat...Më 
pas te të gjitha lulet. 

Lulet, që janë nga fiset më fisnike të natyrës, 
i pritnin me fëshfërimën e ëmbël të fletëve dhe, 
me buzëqeshjen e petlave shumëngjyrëshe, i 
falënderonin për vizitën e këndshme. Për fat, 
fluturat dhe lulet janë mikesha të dashura. 

Një mëngjes, sapo feksi dielli, një flutur me 
ngjyrë floriri shpalosi flatrat si flamur dhe filloi 
fluturimin fër...këtu e fër atje. I zgjoi dhe i ftoi të 
gjitha fluturat të mblidheshin te kopshti i Florës, 
vogëlushes që lumturohej kur ato ndaleshin 

mbi lulet e freskëta që çelnin atje.
- Sot, - foli ajo, - do të bëjmë një festë të 

madhe.
- Festë?! - u çuditën ato. Po pse? 
- Sepse Flora, vogëlushja që na admiron, 

sot ka ditëlindjen dhe ka ftuar gjithë nxënësit 
e klasës, për të festuar te kopshti i shtëpisë së 
vet. E kuptuat? Duhet t’ i bëjmë një të papritur 
të bukur, sepse edhe duhet të festojmë sot. 

Fluturat fërkuan brirthit e vegjël nga gëzimi. 
Kështu, kur të ftuarit u futën në kopshtin e 
Florës, fluturat që po pritnin të fshehura nëpër 
fletët e luleve, fluturuan menjëherë dhe filluan 
të fluturonin rreth e qark, duke vallëzuar. Ndër-
sa lulet pëshpëritnin një melodi, që fëmijët nuk 
e kishin dëgjuar kurrë. 

Nuk dihej kush festonte më shumë fluturat, 
Flora apo fëmijët e ftuar, por kuptohej se kjo 
ishte një festë e paharruar.



1515

Na ishte një herë një djalë jetim dhe i 
varfër. Nuk kishte se me çfarë të jeton-
te. Një ditë ai dëgjoi për një shpellë, e 
cila kishte plot para. 

Nuk kaloi shumë kohë dhe vendosi 
të shkonte tek vendi që i kishin thënë, 
por, çuditërisht, gjeti vetëm rërë. Ndër-
sa djali mendonte për të papriturën që 
iu shfaq, pas pak toka u ça dhe ai ra 
brenda e humbi në... Kur këmbët e tij 
prekën tokën dhe, djali ende s’kishte 
ardhur në vete, para tij, (që nuk dihet 
se nga erdhi) qëndronte një plak i mos-
huar.

-Mirë se erdhe, o bir! Paske bërë rru-
gë të gjatë... Ç’kërkon nga thesari im? 

Djali u mendua, pastaj tha:
-Gjysh i mirë dhe zemërbardhë, kër-

koj një tapet magjik! Dua të fluturoj mbi 
gjithë botën. Dua të shpërndaj dëshirat 
dhe ëndrrat e mia!

Plaku vendosi t’ia plotësonte dëshirën 
djalit jetim e të varfër, por me një kusht, 
që, tapetin magjik ta përdorte vetëm 
për mirësi. Djali i premtoi plakut. 

Kur djali e mori atë që donte, u bë i 

famshëm në gjithë botën. 
Kur djali e mori atë që donte, u bë 

edhe shumë i pasur. Ndërtoi një qytet 
me shtëpi- jetimore, pallate, kopshte 
zoologjike, kënde lojërash, parqe, 
shkolla verore etj. Eh, sa shumë gjëra 
ndërtoi djali me mikun e tij të ngushtë 
që kish një emër prej përralle: Tapeti 
Magjik. 

Djali me tapetin e tij magjik nuk 
lodheshin. Ata fluturonin anë e kënd 
botës, duke rrezatuar vetëm mirësi dhe 
paqe.

Pasi fluturuan e fluturuan dhe u sollën 
rreth e rreth botës, u kthyen përsëri te 
shpella. Takuan plakun. Sytë e plakut 
lotonin nga gëzimi. Eh, sa i lumtur ishte 
ai!

Djali u afrua dhe i tha:
-Gjysh, po të dorëzoj tapetin magjik...
-Të faleminderit, o djalë i mbarë! – Të 

falënderoj edhe për mirësinë e paqen 
që shpërndave në tërë botën, për të 
cilën ajo ka nevojë, - dhe e puthi në 
ballë.

Tapeti magjik
Ditmar Hoti

Ada Mara

Është i bardhë, ngjyrë argjend,
Këmbët shpesh i ka me pendë.

Është i butë e miqësor,
Të qëndron mbi sup, në dorë...

Është i mençur. Herë-herë,
Mund të bëhet dhe postier,

Letra çon e letra merr...

Rrugën vallë, qysh s’e humb
Ky, i bukuri pëllumb?!

Pëllumbi

Ndër pyje e kopshtije,
Mbi gonxhe trëndafili,

Ujëvara melodie
I cicëron bilbili!

Këngëtari më i shquar,
Nga zogjtë këngëtarë!

Prandaj, për ta dalluar,
I thonë: “Bilbil gjyzar!”*

Bilbili

*Në përrallat popullore 
quhet edhe kështu.



1818

Na ishte një herë një plak. Për të tho-
shin se ishte i moçëm. Në agim e në muzg 
kuvendonte me malet. Malet i kujtonin 
vendlindjen.

Gjithashtu për plakun e moçëm thoshin 
se, kuvendonte edhe me pyllin. Edhe pylli 
i lashtë gjethegjelbër i kujtonte vendlind-
jen.

Plaku i moçëm në një orë të mëngjesit 
zgjonte burimin nga gjumi e në një orë 
të mbrëmjes i këndonte ninulla urtësie. 
Edhe burimi, ashtu si malet e pylli, i kuj-
tonte vendlindjen.

Plaku ishte mik i diellit e i reve, i borëra-
ve dhe i stuhive, i hapësirave dhe i zogjve, 
i puhizave dhe i shtrëngatave, i kaltërsive 
dhe i mrekullive...

Në kullën e moçme, ku jetonte plaku, 
orë e çast trokisnin miq e udhëtarë të 
shumtë. Ata vinin nga rrugë të afërta 
e shtegtime të largëta. Vetëm një njeri 
hynte pa trokitur në kullën e moçme, ku 
jetonte plaku. Emri i tij quhej URTI. Ai 
kuvendonte me plakun e moçëm në çdo 
kohë e pa orar. 

URTIA e dinte se Plaku fliste rrallë, shu-
më rrallë e në mënyrë të çuditshme, fliste: 
me gjëegjëza.

Me gjëegjëza, foli një ditë Plaku edhe me 
tre djemtë, nëntë nipat e nëntë mbesat, 
tetëmbëdhjetë stërnipat e njëzet e shtatë 
stërmbesat. 

-Bijtë e mi, pranvera erdhi.

të zgjoheni para se të çelë sytë

të mos harroni të merrni me vete edhe

Kështu do të gëzoni veten dhe do të 
qëndisni arën, që po ju lë amanet e pasuri 
të vetme.

Tre djemtë, nëntë nipat e nëntë mbesat, 
tetëmbëdhjetë stërnipat e njëzet e shta-
të stërmbesat u menduan e u menduan 
gjatë se cilët ishin tri këshillat e Plakut të 
moçëm, dhe më në fund i gjetën. Po ju, 
të dashur fëmijë, a i gjeni dot? Në qoftë 
se nuk i gjeni, pyetni gjyshërit tuaj. Se 
gjyshërit, që i keni xhan, e njohin gjyshin 
e moçëm të kësaj përralle. Se janë gjysh 
prej gjyshi...

Tri këshillat e plakut të moçëm ishin:
1. Ora, 2. Dielli, 3. Parmenda

Nga që ikën 
shpejt e vjen 

ngadalë1,

Bie në ujë
e s’laget2,

Gjithë ditën ha 
mish, e natën 

numëron yjet3.

Tri këshillat e plakut të moçëm

Gjeni 7 ndryshimet.

Cila nga këto foto 
duhet vendosur në 

vendin e duhur?
A B C Ç D

Ndihmojeni lepurushin për të gjetur karrotën...

Besim, a të luajmë 
bashkë?

Gjyshe, përse lexon 
Kuran?

Jo Gëzim!... Unë i kam të gjitha notat e mira 
dhe shumë fletë nderi. Ndërsa ti je ngelës 
në të gjitha lëndët.

Zoti dyqanxhi, të kemi zgjedhur 
dyqanxhiun e vitit, sepse je kujdesur 
për të varfërit. Ja ku e ke dhe 
medaljen.

Vërtet!? Epo edhe unë po 
jua fshij të gjitha borxhet që 

më keni.

Bobooo!..
Rashë përsëri

në grackën e vitit
të kaluar...

Miku im, eja t’i futemi 
një biznesi si ortakë...

Dakord, por unë nuk di gjë tjetër 
përveçse të rrah të tjerët...

Epo mirë!
Unë i mbaj e ti i gjuan.

Edhe unë po përgatitem 
për provim si ti,
mor bir!..

gazmore

